
Jaioterrian bai, eskaini zioten, Donostian ez
dauka kalerik Amable Arias Yebrak (Bem-
bibre, 1927ko ekainaren 29a - Donostia,
1984ko otsailaren 29a), nahiz eta bertan
bizi izan 15 urte zituenetik, nahiz eta ber-
tan egin artista, nahiz eta bertako arte mu-
gimenduan pieza inportantea izan. Gure
esker ona ez da berdina artista guztien-
ganako, antza. Zergatik geratu da Amable
Arias halako linbo moduko batean? Gaur
taldeko kidea izanagatik, Euskal Eskola-
ko beste ordezkarien hain diferentea zela-
ko? Bere lana ez delako erabili herri baten
identitatea irudikatzeko, talde horretako
beste batzuena erabili den bezala?

AMABLE ARIAS
Unibertso ludiko hori

9 urterekin istripu larria izan zuen,
trenbidean, jolasean ari zela. 1942an Do-
nostiara etorri zen familia, urte gogorrak
izan ziren, aita hiria uztera behartu zu-
ten, tratu txarrak ematen zizkien amari
eta Amableri, estraperloko penizilinare-
kin osatu zen amiiii bat, orduantxe hasi
zen etxetik irteten, Ascensio Martiare-
narekin hartu zituen akuarela klaseak
tarteka.

1956an margotu zituen bere lehen
olioak. Lau urte geroago egin zuen bere
lehen bakarkako erakusketa. Hiriko giro
artistiko ofizialak ez zuen batere ondo
hartu 1963an egin zuen erakusketa: Espa-

zio Hutsak. 1966an sortu zen Gaur taldea,
eta Amable Ariasek idatzi zuen manifes-
tuaren lehen bertsioa, gero dezente kima-
tuta argitaratu bazuten ere.

Espiritu libreko artista, mundu bat as-
matu zuen Amable Ariasek, koloretsua
eta alaia bere erara, izaki bitxiz betea, ba-
karrik ez sentitzeko, munduan bizitzen
asmatzeko. Zoragarriak dira leuntasun
erotiko hori, bihurrikeria estetiko hori,
unibertso ludiko hori. Ez da ordea jolas
artistiko hutsa, I'art pour l'art, badu bere
gizartea kritikoki erretratatzeko nahia eta
abilezia.

Idatzi ere egiten zuen. ®

